
				இப்பக்கம் மெய்ப்பு பார்க்கப்படவில்லை
ாங் து சுந்தரவடிவேலு 303

அமைச்சர் குடும்பத்திற்கு இவ்வளவு நெருக்கம் என்பது பற்றி ஏன் nவிதக் குறியும் காட்டவில்லை என்று வியப்போடு கேட்டார். என் புண்முறுவலையே பதிலாகக் கொடுத்தேன்.

அமைச்சர் மீ. பக்தவத்சலனாருக்கு வேண்டியவன் என்று, அப்போதும் பின்னரும் என்னை எவரிடமும் அறிமுகப்படுத்திக் கொண்டதில்லை; அவரிடமோ, எவரிடமோ அதைச் சொல்லி எவ்வித _ரிமையும் பெற்றதில்லை: நிலையில் திரியாது அடங்கி ஒழுகினேன்.

டாக்டர் அழகப்பச் செட்டியார் வருகை

அடுத்து ஒர் செய்தி! எனக்குச் சோதனை வந்தது எந்த உருவில்?

என்னை மண்டல ஆய்வாளராக நியமித்து, சென்னை மாநகராட்சி பிபலயே விட்டுவைக்கும் ஆணை வந்த சில நாள்களில் கோட்டையூர் _ாக்டர். அழகப்ப செட்டியார் என்னைக் காண வீட்டிற்கு வந்தார். அlதப் பெரியவர் என்னைத் தேடி வந்தது பற்றி நான் வியப்படைந்தேன்.

அழகப்பர் எதற்காக வந்தார்?

பாடங்கள் எழுதப் பத்தாயிரம் ரூபாய்

‘நான் ‘விந்தியா பப்ளிகேசன்ஸ் என்ற நூல் வெளியீட்டு நிறுவனத் தைத் தொடங்கியிருக்கிறேன். அதன் வாயிலாக, முதலில் பாட _i,களை வெளியிட எண்ணியுள்ளேன்.

‘'ஆறாம் வகுப்பிலிருந்து எட்டாம் வகுப்பு வரைக்குமான தமிழ்ப் பாட நூல்களை எழுத, துணை இயக்குநர் திரு.டி.பி. சந்தான கிருஷ்ண நாயுடு ஒப்புக் கொண்டுள்ளார். முதல் ஐந்து வகுப்புகளுக்கான _மிழ்ப்பாட நூல்களை உங்கள் பெயரில் வெளியிட விரும்புகிறேன்.

‘நேரமிருந்தால் நீங்களே எழுதிக் கொடுங்கள்: வேலை அதிகமாக மருந்தால் உங்களுக்கு நம்பிக்கையான, ஒரு தமிழ் ஆசிரியரை ஏற்பாடு செய்து கொள்ளுங்கள். திட்டப்படி அவர் எழுதட்டும். நீங்கள் அவற்றைப் பார்த்து, சரி யென்று சொன்ன பிறகு, வெளியிடுகிறேன்.

‘இதற்கு அரசு ஆணை தேவை என்பதும் எனக்குத் தெரியும். நீங்கள் மறு எழுதிக் கொடுங்கள். நான் ஆணைப் பெற்றுத் தருகிறேன்.

‘அப்படி எழுதும் ஐந்து நூல்களுக்கும் மொத்தமாக, உங்களுக்கு பாய் பத்து ஆயிரம் கொடுத்து விடுகிறேன். அது போக, உங்களுக்கு _வியாக எழுதுபவருக்கு, ஐயாயிரம் ரூபாய் தருகிறேன். அரசு _ழியர் ‘ராயல்டி பெறக்கூடாது என்பதும் தெரியும்.

